
1. Նախագծի անհրաժեշտությունը (նպատակը).
Նախագծի մշակումը պայմանավորված է ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում լրացումներ կատարելու մասին» օրենքի նախագծի ընդունմամբ, որով սահմանվել են ինքնակամ կառույցների հաշվառման, դրանց իրավական կարգավիճակի հստակեցման և գույքային իրավունքների կարգավորման նոր իրավական կարգավորումներ։
   Նշված օրենքի ընդունմամբ և օրենքից բխող նորմերի գործնական կիրառման ապահովման նպատակով անհրաժեշտություն է առաջացել համապատասխան ենթաօրենսդրական նորմատիվ իրավական ակտում  կատարել փոփոխություններ և լրացումներ:
Մասնավորապես, անհրաժեշտ է փոփոխություններ և լրացումներ կատարել 
ՀՀ կառավարության 2022 թվականի հունվարի 5-ի N 14-Ն որոշման մեջ, հաշվի առնելով, որ նշված որոշմամբ սահմանված կարգավորումները չեն ապահովում ինքնակամ կառույցների հաշվառման նոր մեխանիզմների լիարժեք իրականացումը։
Առաջարկվող կառավարության որոշման նախագծով նախատեսվում է համապատասխանեցնել ՀՀ կառավարության 2022 թվականի հունվարի 5-ի N 14-Ն որոշման դրույթները ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում լրացումներ կատարելու մասին» օրենքի պահանջներին:
   Նախագծով հստակեցվել է ինքնակամ կառույցների հաշվառման ընթացակարգը, մասնավորապես՝ առցանց չափագրման գրասենյակ հաշվառման փաթեթի ներբեռնման և Կադաստրի կոմիտեի կողմից դրա հաստատման պահից ինքնակամ շինությունը հաշվառված լինելու հանգամանքը, որով ապահովվել է հաշվառման ընթացակարգի իրավական հստակ ավարտը և պատվիրատուի՝ համապատասխան ինքնակամ կառույցի հաշվառումն հաստատելու կամ մերժելու մասին իրազեկվածությունը:
2. Կարգավորման առարկան և բնույթը.
   Նախագծով, ի թիվս այլնի, հստակեցվել է ինքնակամ կառույցների հաշվառման ընթացակարգը, մասնավորոպես՝ առցանց չափագրման գրասենյակ հաշվառման փաթեթի ներբեռնման և Կադաստրի կոմիտեի կողմից դրա հաստատման պահից ինքնակամ շինությունը հաշվառված լինելու հանգամանքը, որով ապահովվել է հաշվառման ընթացակարգի իրավական հստակ ավարտը և պատվիրատուի՝ համապատասխան ինքնակամ կառույցի հաշվառումն հաստատելու կամ մերժելու մասին իրազեկվածությունը :
   Նախագծով լիազոր մարմնին՝ Կադաստրի կոմիտեին վերապահվում է ինքնակամ շինությունների հաշվառման ներկայացման դեպքում՝ ինքնակամ շինության հաշվառումը հաստատելու կամ մերժելու լիազորություն, ինչպես նաև սահմանվում են պետական և համայնքային սեփականություն հանդիսացող հողամասերի վրա առկա ինքնակամ շինությունների  հաշվառման վարույթի առանձնահատկությունները:
3. Նախագծի ընդունման արդյունքում ակնկալվող արդյունքը.
   Նախագծի ընդունման արդյունքում նախատեսվում է ստեղծել իրավական հիմք՝ ինքնակամ կառույցների հաշվառման գործընթացն իրականացնել՝ ««Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» 2021 թվականի դեկտեմբերի 16-ի ՀՕ-397-Ն օրենքում լրացումներ կատարելու մասին» օրենքով սահմանված լրացուցիչ ժամկետում, այն է՝ մինչև 2026 թվականի դեկտեմբերի 31-ը: 
Նախագծի ընդունումը պետական բյուջեի եկամուտներում և ծախսերում էական փոփոխություններ չի առաջացնում: 
   4․ Նախագծերի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին․
5.Նախագիծը մշակվել է Կադաստրի կոմիտեի կողմից:
6. «Կապը ռազմավարական փաստաթղթերի հետ.
Նախագիծը չի բխում Հայաստանի Հանրապետության ռազմավարական փաստաթղթերից:

